
Romance de Ablón y Tamar.  
Versión de Tetuán. 
 
1 
Un hijo tiene re Dávi, / que por nombre Ablón se yama, 
namoróse de Tamar, / aunque era su propia hermana. 
 
 
2 
Fuertes fueron los amores, / malo cayó, echado en cama; 
un día por la mañana, / su padre a verle entrara: 
 
 
3 
-«¿Qué tienes tú, Ablón, / hijo mío y de mi alma?» 
-«Malo estó, el re mi padre, / malo estó y echado en cama.» 
 
 
4 
-«Si comieras tú, Ablón / pechuguita de una pava... » 
-«Yo la comeré, mi padre, / si Tamar me la guisara.» 
 
 
5 
-«Yo se lo diré a Tamar, / que te la guise y la traiga.» 
-«Si fué cosa que viniere, / venga sola y sin compaña.» 
Eyos en esas palabras, / Tamar por la puerta entrara: 
 
 
6 
-«¿Qué tienes tú, Ablón, / hermano mío y de mi alma?» 
-«De tus amores, Tamar, / me trajeron a esta cama.» 
 
 
7 
-«Si de mi amor estás malo, / no te levantes de esa cama.» 
Tendióla la mano al pecho / y a la cama la arronjara. 
 
 
8 
Triste saliera Tamar, / triste saliera y malairada, /  
en mitad de aquel camino, / con Absalón se encontrara:  
-«¿Qué tienes tú, Tamar, / que te veo mal airada? 
 
 
9 
-«Ablón, mi hermano, / quitóme mi honra y fama.» 
-«No estés de nada, Tamar, / no estés de nada, mi alma, 
mañana antes de que raye el sol / tú serás la bien juzgada.» 


